Саннар иленә сәяхәт
(8 саны һәм цифры. I сыйныфта математика дәресе)
Рәсимә Ишмиева, 
Кама Тамагы районы Келәнче төп мәктәбенең I квалификация категорияле башлангыч сыйныф укытучысы
Дәрес төре: ныгыту дәресе.

Максат:
– 0 дән 8гә кадәр саннарны таный, укый, яза белү күнекмәләрен үстерү;

– укучыларның танып-белү активлыгын, исәпләү күнекмәләрен үстерү, иҗади фикерли белергә өйрәтү.

– математика фәнен өйрәнүгә кызыксыну тәрбияләү;
– сәламәтлекнең хәрәкәт активлыгына бәйле булуына төшендерү.

Җиһазлау: компьютер, дәреслек (А.Л.Чекин), беренче дәфтәр, карточкалар, тестлар, кисмә саннар, дәрескә һәм «Кабартма» әкиятенә презентация.

Дәрес барышы

I. Оештыру өлеше
Хәерле көн, дуслар, сезгә

Хәерле көн, һәммәгезгә.

Математиканы өйрәнүдә

Уңышлар телим сезгә.

Гел бишлеләр алып торыйк,

Өлкәннәрне сөендерик.

Шушы изге теләк белән

Хәзер эшкә керешик.

«Разминка»
– Ике кулда ничә бармак? (10)

– Кешедә ничә күз? (2)

– Что можно нарисовать из круга? (Яблоко, арбуз, мяч и т.д.)
– Сиңа ничә яшь? (7)

– Өстәлнең ничә почмагы бар? (4)

– Когда наступает новый год? (Зимой.)
– 4 песинең ничә койрыгы бар? (4)
II. Үткәннәрне ныгыту
1. Саннар турында шигырь уку.

2. Кисмә саннарны тактага дөрес итеп тезү.

(0 1 2 3 4 5 6 7 8 )

3. «Кабартма» әкиятенә презентация күрсәтү.

(Безнең дәрескә әкият геройлары биремнәр алып килгән.)

4. Беренче биремне безгә куян алып килгән. (Беренче дәфтәр белән эш.)

5. Физкультминут.

«Бакалар»
Сазлыктагы бакалар баталар да, калкалар
Бата-калка, бата-калка битләрен дә юдылар.

Зарядкага бастылар.

Уңга да бөгелделәр, сулга да бөгелделәр,

Алга да бөгелделәр, артка да бөгелделәр.

Аяк белән тыпырдатып, кул белән чәбәкләшеп,

Көчләрен сынаштылар.
III. Телдән исәпләү

1. Усал сихерче патша кызын урлаган, аңа җир асты куышыннан чыгарга булышырга кирәк. Презентация (телдән мисаллар чишү).
IV. Алган белемнәрне гамәлдә куллану

1. Икенче биремне безгә бүре алып килгән, шуларны дәфтәрдә чишү (карточкалар).
4 + 3 =

2 + 4 =

6 – 2 =

3 + 5 =

5 + 1 =

7 – 3 =
2. Өченче биремне безгә аю алып килгән. 
Тест.
1) Дөрес җавапны билгелә (түгәрәк эченә ал).

5 һәм 3 саннарының суммасы – 
а) 7

ә) 8

б) 9

в) 10

2) Дөрес җавапны билгелә (түгәрәк эченә ал).

Җавапка 1 килеп чыксын өчен, 3 санын кайсы саннан алырга кирәк? 

а) 4

ә) 2

б) 5

в) 6

3) Дөрес җавапны билгелә (түгәрәк эченә ал).
Җавапка 6 саны килеп чыксын өчен, 3 санын кайсы санга кушарга кирәк?
а) 9

ә) 3

б) 10

в) 7

4) Исәплә һәм дөрес җавапларны яз.
а) 4 + 3 = ... 
ә) 9 – 3 = ...

б) 7 + 3 = ...

в) 5 – 3 =
5) Дөрес тигезсезлекләрнең астына сыз.
а) 8 – 3 > 4
ә) 2 + 3 < 7
б)3 + 3 < 5
в) 3 – 3 > 0
6) Дөрес тигезлекләрнең астына сыз.
а) 5 + 3 = 8
ә) 4 – 3 = 1
б)4 + 3 = 6
в) 7 – 3 = 4
7) * тамгасы урынына нинди санны язарга кирәк? Дөрес санны түгәрәк эченә ал: 7 = * + 3

а) 2

ә) 3

б) 4
в) 5
8) Бүлмәдә 3 кыз һәм шулкадәр үк малай бар. Бүлмәдә барлыгы ничә бала бар? Мәсьәләнең чишелешен яз.
	
	
	
	
	
	
	
	
	
	


3. Дүртенче биремне безгә кем алып килгән икән? (Төлке.) 

– Әй-яй, төлке бигрәк хәйләкәр, инде сезне тикшереп карамакчы булган. «Кем тизрәк? » дигән уен җибәргән (мисалларны җаваплары үсә бару тәртибендә язарга)
	1+1
	4-1
	3+1
	6-1
	4+2
	8-1
	5+3

V. Дәресне йомгаклау
– Менә безнең сәяхәтебез тәмамланды. Сез бүген дәрестә нәрсәләр эшләдегез? Дәрес сезгә ошадымы? (Укучыларның җаваплары тыңлана.)
